
Түркістан облыстық сотының қылмыстық істер жөніндегі сот алқасына

Жәбірленуші Қ.Т. Етің өкілі – адвокаттар Г.Т. Саржанов, С.Д. Нигметовтен
Алматы қаласы, Абылай хан даңғылы, 79 ғимарат, 304, 313 офис




Айыптаушы тараптың сот жарыссөзiндегі сөйлеу сөз.

Құрметті сот алқасы, құрметті процеске қатысушылар!
Бүгін А  Н  Кке қатысты 24-б. 3-б, 99-б. 1-б. бойынша қылмыстық істің қаралуы аяқталды.
Ктың аталған қылмыс бойынша кінәлілігі толығымен дәлелденді деп санаймыз.
Ктың кінәлігі төмендегі айғақтарымен дәлелденіп орның тапты.
Сотталушы К сот отырысында өз кінәлілігін ішінара мойындап, жәбірленуші Еті пышақтағаны туралы растап, бірақ жәбірленушіні өлтіруге ниеті болған жоқ деп сотқа жеткізді. Ешкім оларды ажыратқан жоқ деп көрсетті. Бірақ, оның айғақтарын сот отырысында зерттелген куәлардың айғақтары және іс материалдары жоққа шығарды. 
Сот отырысында жарияланған, 30.01.2022 ж. сотқа дейнгі тергеп-тексеру барысында К қорғануға құқығы бар куә ретінде берген жауабында: «біздің қасымызға Нұғман, Арыстан, Асылхан, Жүсіп, Болаттар келіп бізді ажыратты» көрсетті – 1 т., і.б. 79-83. Сол күні күдікті ретінде жауап берген К жоғарыда көрсетілген айғақтарын қуаттады – 1 т., і.б. 94-100. Барлық берген айғақтарда К жәбірленушіні өлтіруге мүмкіншілігі бар болғанын айтты, және ниетінің де болмағанын сол себепті жәбірленушіні өлтірмедім сотқа жеткізді. Алайда, айыптаушы тарап Ктың жәбірленушіні өлтіруге пиғылы болғанын оның іс-әрекеттерінен көруге болады. Жоғарыда аталған айғақтарында К тек қана жауаптылықтан құтылу мақсатымен жауап берген. 
Жәбірленуші Е сот отырысында К Атакент кентінің орталық саябағында оған пышақ көрсетіп, өлтіремін деп сөз айтқаны туралы сотқа жеткізді. Өз өміріне қауіп төнгенін сезіп, Е саябақтан жүгіріп қашты. Жәбірленуші саябақтан қашқан соң К оны пышақпен куалап, Сакен-бар дүкеннің маңында бірнеше рет аяқ-қолына, денесіне пышақпен сұғып, өлтіремін деген. Ктің өмір үшін маңызды дене мүшелеріне соқпағаның себебі – жәбірленуші Е күрестен спорт шебері, өз өмірін сақтау үшін ол белсенді түрде қорғанылған, өмір үшін маңызды ішкі мүшелерге зақымдануға жол бермей, жерде жатқан кезде аяқтарын, қолдарың алдына шығарып қоғанған. Одан кейін Кпен екеуі жерде алысып жатқаның көрсетті. Сол кезде олардың қасына ең бірінші болып К Жүсіп келіп, оны желкесінен ұрып, курткасының капюшоннан ұстап басына кигізген, сөйтіп К Жүсіп өзінің іс-әрекетімен К Абильхаирге көмектескенін айтты. Сол ала-сапыранда келтірілген дене жарақаттарынан жәбірленуші есін жоғалтып тек қана балалардың дауыстарын естідім деп сотқа айтты.
Сотқа дейінгі тергеп-тексеру барысында куә А. Сайфидинов келесідей жауап берген: «Қанат Асылбектің автокөлігіне барып отыруға есігін ашқан кезде Абилхайыр Қанатқа кел төбелесесің ба деп пышағын шығарып ұстап тұрды» - №1 том, і.б. 67-68. Оған қоса, 16.02.2022 ж. куә ретінде жауап алу хаттамасында А. Сайфидинов жауабы:  «Абильхайр ... пышақ шығарды, оның пышағын көріп ашуынды бас деп тұрғанда Қанат жүгіріп кетті де ертең сөйлесеміз деп айқайлап парктен шығып кетті» - №2 том,  і.б. 106.
Сотқа дейнгі тергеп-тексеру барысында куә Н. Ботабеков келесіні айтып жеткізді: «Сол кезде К Абилькаир пышақ шығарған кезде ... Қанат сол жерден Бекжанов көшесіне қарай қашып кетті. Ал Абилькаир дереу сол жерде тұрған «Нива» маркалы автокөлікке отырып артынан қуып кетті», «Бір сәтте пышақты көргенімде Қанат ол жерден қашып кетті» - №2 том і.б. 93-94.
Сотқа дейнгі тергеп-тексеру барысында куә Б. Абдурахманов: «Абильхайр қайдан алғанын білмеймін қолына пышақ алды, біз оны көріп мен, Асылбек, Нугман үшеуіміз Абильхайрды пышағынды ал деп шетке алып кеттік, ал Қанат осы кезде жүгіріп кетіп қалды, артынан Абильхайр Ниваға отырып қуып кетті», «Сакен дүкеннің алдында ... сөйтіп Абильхайрды мен, Сүндет, Арыстан үшеуіміз ажыраттық», «Абильхайр ... пышақты шығарып, денсаулығына көп сене берме деген болатын, ... ал Қанат жүгіріп кетіп қалды», «екеуі төбелесіп жатқан жоқ еді Қанат жерде жатыр еді Абильхайр бір тізесімен тіреліп тұрып бір қолымен жерде жатқан Қанатты ұстап тұрды, екінші қолында пышақ болды, мен көрдім де Абильхайрды тұрғызып жібердім» - №2 том, і.б. 113-115. 
Сотқа дейінгі тергеп-тексеру барысында куә Ысмайл С.С. келесіні мәлімдеген болатын: «Қанат өзінің автокөлігіне отырып кетпекші болып, ... Абильхайыр қолындағы пышағымен Қанаттың қасына жақындап қалды, сол уақытта балдардың барлығы Абильхайрдың алдына кедергі жасап... Асылбекке ағаларым шигол десе намыстанбаймын деп ашуланып тұрды, сол кезде Қанат парктің есігінен шығып бара жатқан болатын. Кейіннен Абилхайыр машинаға отырып Қанаттың артынан кетті», «Абильхайр өз қолына пышақты ұстап тұрған уақытта Қанатқа қарай ... кел, кел төбелесеміз деп айтты» - №1 том і.б. 63-63. 
Куә Ысмайл С.С. жауабы бойынша: «Машинадан түсіп сразу жүгіріп Абильхайырды мен, Жүсіп, Болат, Арыстан төртеуіміз ажыратып алдық» деп жауап берген - №2 том, і.б. 99-100. 
02.03.2022 ж. куә Сейдешов Н.М. іс бойынша төмендегідей айғақтар берді: «Қашып келе жатқан бала «Сакен бар» маркетінің алдында құлады, қуып келген бала үстіне шығып қолындағы бір затпен 4-5 сұқты, ... ақ түсті Жигули машинасы келіп тоқтатты, ішінен бір бала түсіп келіп ажыратты» - №3 том і.б. 73-75. 07.06.2022 ж. қосымша жауап алу барысында куә С в Н.М. бұрын берген айғақтарын растады – №4 том і.б. 151-154.
22.02.2022 ж. куә У в А.Э. тергеу барысында келесідей жауап берді: «Қанат ... құлады, оның үстіне артынан қуып келген бала үстіне шығып бет бөлігінен ұрып кетті», «Менің көргенім бетінен немесе денесінің үстіңгі бөлігінен ұрды» - №2 том і.б. 167-169. Кейін, 07.06.2022 ж. жауап алғанда куә Умиркулов А.Э. өз айғақтарын растады – №4 том і.б. 147-150.
Куә А к Б.Т. сотқа дейінгі тергеп-тексеру барысында келесі айғақтарды тергеушіге жеткізді:«Бала Сакен дүкенінің алдында құлады, ал қуалап келген бала қолындағы отвертка ма пышақпен 3-рет сұғып/тығып алды», «қуалап келген бала ... жатқан баланың үстінде отырған еді», «осы кезде ақ түсті Жигули келіп тоқтады, ішінен водитель түсті, жанағы жерде жатқан екі баланы ажыратты» - №3 том і.б. 13-17.
Куә Е ров А.Б. 02.03.2022 ж. өз жауабында жәбірленуші жекпе-жекке шақырғаны, балағат сөздерді айтқаны туралы ештеңе айтқан жоқ – №3 том і.б. 34-37.
Куә-полицей Байтилеуов, Рысбаев Атакент орталық саябақта ешкім балағат сөзбен сөйлеген жоқ деп көрсетті, жәбірленуші Еті жақсы жағынан білетінін айтты. Куә-полицей Дәулетбек Атакент орталық саябақта болған кезде К келіп айқайлай бастағаны туралы айтты.
Сот отырысында жауап берген куә Алтынбеков Е.М. «Сакен-бар» дүкеннің қасында бір жігіт құлап, оның артынан бір жігіт жүгіріп келіп үстінен мініп, қолында бар затпен ұра бастады деп айтты. Содан кейін тағы бір жігіт келіп, жерде жатқан жігітті тепкілей бастады. Олардың қолында бір қару болды. «Болды, бітті» деп, осы екі жігіт сол жерден қашып кетті.
Сөйтіп, жоғарыда аталған куәлардың айғақтары жәбірленуші Етің айғақтарымен және де өзара сәйкес келеді.
Сот отырысында Атакент ауруханасының дәрігерлері – куәлар ретінде жауап берген Жораев, Таймырзаев, Сарманов, Сапарханов жәбірленуші Етің өміріне қауіп төнген өте ауыр жағдайда ауруханаға түскен. Себебі – сұғылған-тығылған жарақаттары болды, қан тамырлардың зақымдануға байланысты Е көп қан жоғалтқан. Еке дереу ота жасады. Егер Еке уақтылы медициналық көмек көрсетілмесе, Е өмірден озар еді. 
Медициналық құжаттарға сәйкес, Е ауруханаға өте ауыр жағдайда түскен, ауырлық себебі алған көптік сұғылып кесілген жарақатына байланысты және жарақаттық шок есебінен. Шкала Глазго 10-11 балл. Пульс 124 рет 1 минутта, АҚҚ 60/40 с.б.б.
Жоғарыда аталған айғақтарды ескерер болсақ Ктың іс-әрекеттері ҚК 24-б 3-б., 99-б. 1-б. бойынша дұрыс сараланды деп санаймыз.
Өйткені, 18.04.2022 жылғы сот-медициналық сараптаманың қорытындысына сәйкес, жәбірленуші Қ.Етің кеуде торы оң бүйір беткейінің іш қуысына енбеген жарақат, екі иығының, оң білегінің, екі санының көптеген шаншылып кесілген жарақаттары анықталды. Денсаулығына ауыр дәрежелі зиян келтіру деп бағаланды. Осы сараптаманың қорытындысына назар аударсақ Атакент ауруханасының дәрігерлері Шораевтің, Таймырзаевтың, Сапархановтың, Сармановтың айғақтарымен салыстырып, сотталушы А. К жәбірленуші Еке өміріне қауіп төндірген жарақаттарды келтірді деп айтуға болады. 
Сөйтіп, егер де жәбірленуші өзің дене мүшелерін қорғамағанда, куәлар уақтылы араша түспесе, Еті дереу ауруханаға апармағанда және жедел ота жасалмағанда жәбірленуші сол Сакен-бар дүкеннің қасында жан тапсырар еді.

Азаматтық талап қою туралы пікір айтар болсақ. Қазақстан Республикасының Азаматтық кодексінің 153-бабының сәйкес «Мәмiленiң жай жазбаша нысанын сақтамау дау болған жағдайда тараптарды мәмiленiң жасалғанын, мазмұнын немесе орындалғанын куәгерлiк айғақтармен растау құқығынан айырады».
Осыған байланысты куәлар Б. Ш.ің, Ж. Ктің, М. Ошуровтың айғақтары дәлелдеме ретінде тануға болмайды. Сонымен қатар, кешірім арызды анық дәлелдеме ретінде есептеуге де болмайды. Өйткені Қазақстан Республикасының Азаматтық кодексінің 67-бабына сәйкес «Егер тексеру нәтижесінде дәлелдеменің шындыққа сәйкес келетіні анықталса, дәлелдеме анық деп есептеледі». Жәбірленушінің ақша алғаны туралы қолхаты сотталушы тарапынан сотқа берілмеді. Оған қоса, кешірім арыздың толық мәтінін оқысақ, арызды қараусыз қалдыру деп жазылған, сөйтіп, жәбірленушінің ақша алмағаны туралы айғақтары осы бөлігінде рас деп есептеуге болады.
Құрметті сот алқасы, қосымша төмендегі мән-жайға назар аударуыңызды сұраймыз. Қылмыс болған сәтте сотталушы Ктің қасында Қанаев Жүсіп болған. Оған да қатысты қылмыстық іс қозғалды. Қанаев Жарқынбек Қанаев Жүсіптің әкесі. Бірінші сот сатысының отырысында куәлар К Ж к, Ш в жәбірленушінің өкіліне ақша бергені туралы айтқан. Бірақ Қ ев Ж ек және Ш ев кімнің атынан ақша бергенін нақты айтқан жоқ және ақша бергені жайлы дәләдемелерді ұсынған жоқ. Тіпті Қ в Ж бек өз жауабында: «5 миллион теңгені кешірім беруге емес, өзімнің айып ретінде төледім» деп айтты. Дегенмен, осы 5 миллион тенге К Абильхаир үшін моральдық және материалдық келтірген зиянды өтеу үшін төленген деп есептеуге болмайды. Егер де осы соманы К Ж нбек өз еркімен төледі деп ескерсек, ол айыпты өтеуге деп айтқан. Сонымен моральдық және материалдық зиян осы күнге дейін өтелмеген.
Жоғарыда көрсетілген уәждер негізінде, соттан сұраймын:
- А.Н. Кті ҚР ҚК 24-бабының 3-бөлігі, 99-бабының 1-бөлігінде көзделген қылмыстық құқық бұзушылықты жасаған деп танып, бас бостандығынан айыру жазасын тағайындауды;
- азаматтық талапты толығымен қанағаттандыруды.




